
Юратусӑр телей ҫук 

 

Чăн юрату мĕнлине 

Пур-ши лайăх пĕлекен, 

Халсăр чĕрем кăварне 

Кăшт та пулин чĕртекен. 

Çумра çывăх çын çукки 

Кашни кунах сисĕнет, 

Юратусăр пĕрлешни 

Савăнăç çулне пӳлет. 

  

Хама пĕччен туйнипе 

Ăш пуçларĕ вăркама. 

Юратнă çын çуккипе 

Сулхăн çапрĕ чунăма. 

Юратупа çăвăнса 

Çуралтăрччĕ кашни çын, 

Юратупа ăшăнса 

Пурăнтăрччĕ кашни кун. 

  

Юратусăр пĕрлешсе 

Улталар мар пĕр-пĕрне, 

Юратусăр пурăнса 

Кĕскетер мар ĕмĕре. 



Юратусăр телей çук, 

Унсăр тунсăх пурăнма. 

Турă çырни çумра чух 

Ан пăрахăр юратма. 

